
37

Қатодадан  ривоят қилинишича  айтадиларки: Анас розияллоҳу 
анҳудан "Росулуллоҳ саллаллоҳу алайҳи васаллам соч соқолларини 
бўяганларми?" -деб сўрасам, у киши бўяш даражасига етмаган эди. Оқ 
соч икки чаккаларида озгина бор эди холос, лекин Абу Бакр хина ва катм 
билан бўяр эди. -дедилар. 
 
Изоҳ: Катмнинг шарҳида баъзи уламолар соч ёки соқол бўяшда 

ишлатиладиган, сиёҳ ранг берадиган ўсимликдир, уни  хина билан 

арлаштирилса, қизғиш ранг  келиб чиқади.- дейдилар. 

 

38

 
Анас розияллоҳу анҳудан ривоят қилинади: У киши росулуллоҳ 

саллаллоҳу алайҳи васалламнинг соч ва соқолларида ўн тўрта оқ 
сочнинг  саноғига  етдим холос. -дейдилар. 

 

39

 
Жобир ибн Самурадан ривоят қилинади: Росулуллоҳ саллаллоҳу 

алайҳи васалламнинг оқ сочлари ҳақида сўрашганда, у киши 
Росулуллоҳ саллаллоҳу алайҳи васаллам сочларини ѐғласалар оқ 

сочлари кўринмай қолар эди,  агар ѐғламасалар кўриниб қолар эди,- 
дедилар. 

 
 

40

 
Абдуллоҳ ибн Умардан ривоят қилинишича у зот айтадиларки: 

Росулуллоҳ саллаллоҳу алайҳи васалламнинг оқ сочлари атиги йигирма 
дона бор эди холос.  

 

41

 
Ибн Аббосдан ривоят қилиниб айтадиларки: Абу Бакр розияллоҳу 

анҳу  ѐ Росулуллоҳ саллаллоҳу алайҳи васаллам соч соқолингизга оқ 
тушиб қарибсиз деганларида, Росулуллоҳ саллаллоҳу алайҳи васаллам 
"Ҳуд, Воқеа, Валмурсалат, Амма-ятасаъалун, Изашшамсу-куввирот 

мени қаритди" -деб жавоб қилган эканлар. 

 

42

 
Абу Жухайфадан ривоят қилинади, у зот айтадиларки:  Одамлар ѐ 

Росулуллоҳ соч соқолларингизга оқ тушибди дедилар, шунда ҳа мени 
Ҳуд ва унинг шериклари қаритди -деган эканлар.  
Изоҳ: яъни аввалги ҳадисда исм зикр қилинган суралар. 

43

 
Абу Римса Таймий -Тайму-Роббаб- дан ривоят қилиниб у зот 

айтадиларки: Мен Росулуллоҳ саллаллоҳу алайҳи васалламнинг 
ҳузурларига бордим, мен билан бирга ўғлим ҳам бор эди, Росулуллоҳ 

саллаллоҳу алайҳи васалламни менга кўрсатилди, мен у зотни кўрган 
заҳоти, бу Аллоҳнинг ҳақ Пайғамбари деб ўзимда ишонч ҳосил қилдим. 
Эгниларида иккита яшил либос бор эди ва сочларига оқ оралаган ва у 
оқлари қизил эди. 

 

44

  
Жобир ибн Самурадан ривоят қилинади: Росулуллоҳ саллаллоҳу 

алайҳи васалламнинг сочларида оқ бормиди деб сўрашганда, у киши 
шундай жавоб қилган эканлар. Росулуллоҳ саллаллоҳу алайҳи 
васалламнинг сочларида оқ йўқ эди, фақатгина сочнинг иккига фарқлаш 
ўрнида озгина оқ соч бўлиб, агар сочни ѐғласалар у ѐғ оқ сочни 
билинтирмай қўярди .  
Изоҳ: Яъни Росулуллоҳ саллаллоҳу алайҳи васалламнинг оқ сочлари жуда оз 

бўлганлиги учун, соч учун ишлатиладиган ёғнинг ўзи билан ҳам оқ сочлар  кўзга  

кўринмайдиган бўлиб қолар экан. 
Бу ҳадисдаларда албатта ѐшлик чоғларини айтилмай, балки олтмиш 

ѐшдан ўтиб кексайиб қолган ҳолатларини сифатланияпти, аввалги 
дарсларимизда айтиб ўтганимиздек пайғамбарлар келишган қоматларда 
бўлиб, мусибатларни кўтаришда  сабрли ва забардаст, руҳиятлари 
баланд инсонлар бўлишади, бундан ташқари уларнинг қалбларида дунѐ 
муҳаббати йўқ, қўлларига келган дунѐ учун бошқалар каби танага 
сиғмай хурсанд бўлишмайди, қўлдан кетганига ѐки қўлга кирмаганига 
аттанг қилиб қайғурмайдилар. чунки улар бу дунѐнинг фоний 
бебақолигида ва Аллоҳнинг наздида пашшанинг қанотичалик  ҳам 
эътибори йўқлигида ҳеч қандай шак қилмай, дорул-бақо охират ғамида 
ҳаѐт кечирадилар. Росулуллоҳ саллаллоҳу алайҳи васалламнинг  соч 
соқолларида оқ соч кам бўлиши охират ҳаѐти хақиқий, абадий, мангу 
ҳаѐт бўлганлиги учун ҳам бўлса керак, ва у оқ сочларининг сабаби ҳам 
бошқа инсонлардаги оқ сочларнинг сабабидан ўзгачадир, бунинг 
сабабини Росулуллоҳ саллаллоҳу алайҳи васаллам ўзлари шу 
ҳадисларда баѐн қилганликлари ўтди. 

 
6- Боб. 

Ушбу боб Росулуллоҳ саллаллоҳу алайҳи васалламнинг оқ 
сочларини қизил рангга бўяганлари ҳақидадир. Бу бобда тўрта ҳадис 
зикр қилинади. 

45

 
Абу Римса айтадилар: Пайғамбар саллаллоҳу алайҳи васалламнинг 

ҳузурларига  ўғлим билан бордим бу ўғлингми? дедилар.Мен ҳа унга 
шоҳид бўлиб қўйинг дедим. Росулуллоҳ саллаллоҳу алайҳи васаллам  у 
сенга ва сен унга жиноят қилмайсан дедилар. Ҳадиснинг давомида мен 
оқ сочларини қизғиш рангда кўрдим. -дейди ровий.   
Изоҳ: Шарҳловчилар ё биров унинг ўғли эканлигида шубҳа қилар  эди, ёки 

жоҳилият давридаги қонун қоидаларга кўра ота ўғилниниг жиноятига 

жавобгар бўлганлиги учун, шундай деб у ўзига Росулуллоҳ саллаллоҳу алайҳи 

васалламни шоҳид қилмоқчи бўлади, шунинг учун ҳам яъни унинг жинояти учун 

сен, сенинг жигоятинга у жавобгар эмас деб жавоб қилганлар -дейишади. 
Абу ийсо Термизий айтадиларки: бу ҳадис шу бобда ривоят қилинган 

ҳадисларнинг энг маъқули чунки, бошқа саҳиҳ ривоятларда ҳам 
Росулуллоҳ саллаллоҳу алайҳи васаллам оқ сочлик даврига етмаганлар 
-дейилган. Абу Римсанинг исми Рифоаът  ибн Ясрибий Аттаймийдир. 

 

46

  
Абу Ҳурайрадан  ривоят қилинади: Росулуллоҳ саллаллоҳу алайҳи 

васаллам сочларини бўяганларми деб сўрашганда, ҳа деган эканлар. 
Абу ийсо Термизий бу ҳадисни Абу Авона ҳам Усмон ибн Абдуллоҳ ибн 
Мавҳабдан ривоят қилиб, У умму Саламадан ривоят қилади. -деган 
эканлар. 

 

47

 
Башир ибн ал-Хасосиянинг хотини  Жаҳдама  исмлик аѐлдан ривоят 

қилинади, у аѐл айтадики: Росулуллоҳ саллаллоҳу алайҳи васалламни 
уйларидан сочларидаги намликни қўллари билан сирғитиб, 
чиқаѐтганларини кўрдим, у киши ғусл қилган эканлар. Ўшанда сочлари 
хина билан бўялган эди. 

Анас розияллоҳу анҳудан айтадиларки:  Росулуллоҳ саллаллоҳу 

алайҳи васалламни сочлари бўялган ҳолда кўрдим. Ҳаммод 
айтадиларки: Бизга Абдуллоҳ ибн Муҳаммад ибн Ақил хабар 
қилишларича, у киши Анас розияллоҳу анҳу да Росулуллоҳ саллаллоҳу 
алайҳи васалламнинг бўялган сочларини кўрган эканлар. 

 
Изоҳ: Саҳобалар Аллоҳ улардан рози бўлсин Росулуллоҳ саллаллоҳу 
алайҳи васалламнинг барокотларига жуда ҳарис бўлишарди. Шунинг 
учун саҳиҳ ривоятларда келишича, у зотнинг сочларини умрада олдирган 
вақтларида, тақсимлам олишган эдилар. Баъзиларидан тирноқларини 
сақлаб юрганликлари ва яъна бошқа ривоятларда ухлаганларида, бадан 
терларини  ҳам артиб олганликлари, айтилган. Албатта бу нарсаларида 
барака бўлиши бешакдир. 
 

7-Боб 

 
Еттинчи боб Росулуллоҳ саллаллоҳу алайҳи васалламнинг  сурма 

қўйишларида келган ҳадислардир, бу бобда бешта ҳадис ривоят 
қилинади. 

Ибн Аббос розияллоҳу анҳудан айтадиларки: Росулуллоҳ 

саллаллоҳу алайҳи васаллам исмид сурмасини кўзга суртинглар, чунки 
у кўзни равшан қилади ва киприкларни ўстиради дедилар. Ровий 
айтишича: Ибн Аббос Пайғамбар саллаллоҳу алайҳи васалламнинг кўз 
учун хос сурмадонлари бор эди. ҳар кеча икки кўзларига уч мартадан 
суртар эдилар деган эмиш. 
 Изоҳ: Исмид кўзга қўйиладиган сурмаларнинг бир тури. 

Ибн Аббосдан ривоят қилинади. У зот айтадиларки: Росулуллоҳ 

саллаллоҳу алайҳи васаллам ухлашдан аввал ҳар икки кўзларига уч 
маротаба исмид сурмасини қўяр эканлар ва яъна ибн Аббос  Язид ибн 
Ҳорун айтишларича: набий саллаллоҳу алайҳи васалламнинг 
сурмадонлари бўлиб ҳар кеча уйқу вақтида  икки кўзларига уч 
маротабадан суртар эканлар -дейдилар. 

 
Изоҳ: Кечаси уйқудан аввал қўйишликларини сири, чунки ҳамма кўзга 

қўйиладиган дориларни ҳам одатда инсон ухлашидан аввал қўйилса кўзга яхши 

таъсир ўтказади, шунингдек сурма ҳам шулар жумласидандир.  

 

51

 
Жобир ибн Абдуллоҳдан ривоят қилинади. У киши  айтадиларки: 

Росулуллоҳ саллаллоҳу алайҳи васаллам ухлаш олдидан исмидни 
ишлатинглар, чунки у кўзни равшан қилади ва киприкларни ўстиради 
деганлар. 

 

 52

  
Ибн Аббосдан ривоят қилиниб айтадиларки: Росулуллоҳ саллаллоҳу 

алайҳи васаллам энг яхши сурмаларингиз исмиддир, у кўзни равшан 
қилиб, киприкларни ўстиради -деб марҳамат қилган эканлар.  

  

53

Ибн Умардан ривоят қилинади айтадиларки: Росулуллоҳ  

саллаллоҳу алайҳи васаллам исмид ишлатинглар, чунки у кўзни равшан 
қилади ва киприкларни ўстиради -дедилар. 
Изоҳ: Бу ҳадисларнинг мазмуни  сурмани  нима мақсадда ишлатганликлари 

ҳақида бош қотиришимизга ўрин қолдирмади десак янглишмаймиз ин шаъаллоҳ 

чунки, Росулуллоҳ саллаллоҳу алайҳи васалламнинг ўзлари ишлатиш хикматини  

баён қилиб бердилар ва у хикмати кўзни равшанлашлик ва киприкни 

ўстиришдир, қолаверса у Росулуллоҳ саллаллоҳу алайҳи васаллам 

ишлатганликлари учун бизларга суннатдир. 
Ислом дини мусилмонларни ўзларига эътибор бериб, чиройли тусда 

кўринишларига чорлайди.Аллоҳ  таоло гўзалдир ва гўзалликни яхши 
кўради -деб ҳадис ҳам келган ва касалликларни олдини олишларига 
ундаб, уларни дунѐ лаззатларидан маҳрум қилмай, балки уни 
унитмасликларини уларга уқтиради. 
Дарсимиз сўнгида Аллоҳ таолодан дунѐ ва охиратимизни обод қилишини 
сўраймиз ва дўзах оташидан ўзи бизларни сақласин. 

 

 


